Отырар жұлдыздары

Белгілі ғалым  А. Көбесовтың айтуы бойынша қалыптасып келе жатқан мемлекеттік саяси-шаруашылық мүддесі Араб халифатынан бағындырған елдердің ғылымына басқаша қарауды талап етті. Ескі грек, үнді ғылымынан нәр алумен Мысырдың, Шамның, парсының, сонымен қатар Орта Азия елдерінің үздік ғылыми дәстүрлеріне негізделген. Көне жазба деректерге  қарағанда , Отырар (ол Фараб деген атпен де белгілі) ежелгі заманнан сан алуан тарихи, сауда, дипломатиялық қатынас жолдарының түйіскен жерінде пайда болған белгілі мәдениет орталығы еді.  Сонымен қатар бұл қала «ортағасырларда  ғылыми мен мәдениеті аса ірі орталығы болғаны дауысыз» дейді атақты ғалым Ә. Дербісәлиев.  Осы жерден туып, атағын шығарған бір қатар әйгілі, әр түрлі салаларда   енбек етіп,  туған жердің атын тарихта   қалдырған ғалымдар біздің, болашақ  ұрпақтарымыздың мақтанышы.
Ең атақты, теңдесі жоқ үздік ойшылардың бірі – ұлы ғұлама Әбу Нәсір Мұхаммад бин Тархан бин Узлағ әл-Фараби.   Туған жерінің атауымен «Әл-Фараби», «Фарабтық» деген аттқа ие болған. Әл-Фараби логика, әуез, астрономия тағыда басқа ғылымдар бойынша көптеген енбек жазған. Шығыстың Сократы деп аталған ғалым өмірінің көп мәлеметтер әліде ашылмаған, зерттелмеген деген пікір бар.
    Келесі Отырар жұлдызы шығыстанушы ғалым Әбу Ибраһим Исхақ әл-Фараби, толық аты Әбу Ибраһим Исмаил бин Ибраһим. «Диуан әл-адаб» деген енбегінде ғалымның поэзия мен проза, мақал мен нақыл сөздерге анықтама беріді. Сөйлем мүшелері мен олардың тектік категорияларға бөлінуі, есімдер мен етістердің құрылысына қарай ерекшелінуі, жалғау жалғануы, сөздер жүйесі, әріптердің орын тәртібі, сын есім және басқа мәселелер сөз болды. Ғалымның енбектері Париж, Лондон, Фес, Каир қалаларында сақталған дейді.
      Исмаил әл-Жауһари әл-Фараби, толық аты Әбу Нәсір Исмаил бин Хаммад әл-Жауһари араб тілінің лексикография саласының білгірі, ақын  деп танымал. Араб тілінің әр түрлі дыбыстарының айтылуы ерекшілігін түсіндіріп, жол сілтейтін енбектер мен сөздіктердің дүниеге келуіне зор үлес қосқан ғалым деп саналады. Талантты ғалым шығармашылық туындыларын Тебриз, Каир, Бұлақ, Калькутта, Лейден, Эскуриал, Париж, Берлин, Ташкент, Санкт-Петербург, Махашқала кітапханаларында сақтаулы деген мәлеметтер бар. 
    Бурһан ад-Дин Ахмад әл-Фараби, толық аты Бурһан ад-Дин Ахмад бин Хафс бин Йусуф әл-Фараби, араб тілін, әдебиетін, дін тарихын, құран мен сүннаны зерттеген ғалым. Оның енбегі «Оқу үстіндегі қате» осы мәселелерге арналған.

      Абу-л-Қасым әл-Фараби, толық аты  Имад ад-Дин әбу-л-Қасым әл-Фараби Қазан университетінде сақталған «Халисату-л-хақаиқ лима фиһи әл-асалиб» (Таза шындығы) деген шығарманың авторы. Бүл кітапта мұсылманға психология, мораль және этика  ғылыми бойынша әрі қысқа, әрі нұсқа мағлумат берілген.
     Махмуд әл-Фараби Отырар қорғанысын ұйымдастырған, Отаны үшін жанын киған дала перзентті. Ол тұралы қысқа мәлеметтер қалды дейді ғалым Ә. Дербисалиев. 

       Қауам ад-Дин Әмір Кәтиб бин Әмір Умар әл-Әмид әл-Иткани әл-Фараби – ойшыл, филолог, «Әл-һидая»  деген кітапқа түсініктеме жазған. Көлемі үлкен қолжазба  9 кітаптан тұрады. 
        Маула Мухаммад әл-Фараби  «Усул» (Усул аш-Шаши) Ислам діні және Алланың бірегейлігі, мұсылман заңы тұралы терең тұжырымдарды түсіндірген.

       Бадр ад-Дин әл-Фараби көркем жазу өнеріне қызмет еткен, елін, жерін, халқын сүйіп, оның әдебиеті мен мәдениетін, тарихы мен ғылымын насихаттаған тұлға.  Ол атақты Мысыр ақны Шараф ад-Дин Мухаммад бин Саид әл-Бусирдің Мухаммад Пайғамбарға арналған «Әл-Бурда» (Шапан) атты 162 бәйіттерден тұратын дастанына Фахр ад-Дин аш-Ширази жазған «Түсіндірмені» хатқа түсірген.
      Исмаил әл-Хусаин әл-Фараби атақты жерлесінің Әбу Насыр әл-Фарабидің «Фусус әл-Хикам» (Кеменгерлік меруерті) атты философиялық шығармасына түсіндерме жазған даламыздың тұлғасы. 

  Отырардан шыққан оқымысты, ойшыл, сөз зергерлері даламыздың үлкен рухани орталықтарыдың бірі ғана.  Оларды білу, тану, зерттеу, насихаттау болашақ үшін, ұрпақтар үшін біздің парызымыз.

